
 

La vischnaunca Lumnezia nezegia la plattafuorma electronica per damondas da 

baghegiar dil cantun Grischun. Perquei san damondas da baghegiar vegnir 

inoltradas naven d'immediat en fuorma electronica sut:  

https://ebau.gr.ch 

 

 

In avantatg per Vus 

Per Vus sco petenta ni petent daventa la lavur aschia pli sempla: La Software 

accumpogna Vus pass per pass atras il process da registraziun. Differentas 

indicaziuns davart la parcella, p.ex. indicaziuns da GIS, vegnan aschuntadas 

automaticamein. Plans san vegnir cargai en fuorma da PDF. En cass da damondas 

dat ei explicaziuns specificas ed il davos vegn examinau sche tut las indicaziuns ein 

cumpletas. 

In avantatg per la vischnaunca 

Ton per nus sco organ d'examinaziun sco era pils uffecis cantunals vegn la lavur 

simplificada. Vossa damonda sa perquei vegnir elavurada a moda pli efficienta. 

Plinavon veseis Vus da tut temps il status dall'examinaziun da Vossa damonda. 

Nus dein bugen ulteriur sclariment: 

Uffeci da baghegiar Lumnezia 

081 920 06 09 

baghegiar@lumnezia.ch 

Inoltrei Vossa damonda da baghegiar en fuorma 

electronica – spèrt, sempel e confortabel 


